
 

 

Ерөнхийлөгчийн санаачилсан Тэрбум мод үндэсний хөдөлгөөний хүрээнд 

Баян-Өлгийчүүд 9 жилийн хугацаанд 20 сая мод тарьж ургуулахаар шийдвэрлэсэн 

юм. Намар энэ ажлын хүрээнд “Тэрбум мод үндэсний хөдөлгөөн Баян-Өлгий аймаг” 

эрдэмтэн мэргэд ,төрийн болон төрийн бус байгууллага, аж ахуй нэгжийн төлөөлөл 

болон эко клубын сурагчдын оролцоотойгоор мод тарьж ургуулах түүний арчилгаа 

хамгаалалтын талаар сургалт семинарыг ЗДТГ-тай хамтран зохион байгуулав. 

Нээлтийн үеэр тарьц суулгацын үзэсгэлэн худалдаа зохион байгуулан аймгийн засаг 

даргын үүрэг даалгвараар Увс аймгаас шилмэл сортын үхрийн нүд, чацаргана, 

хайлас, шар хуайс, буйлс зэрэг жимсний болон гоѐл чимэглэлийн 5,0 сая төгрөгийн 

2000 ширхэг суулгац авч ирж ААН, байгууллага, иргэдэд үнэгүй тарааж тариулах үйл 

ажиллагааг зохион байгууллаа. 5,0 сая төгрөгийг аймгийн засаг даргын нөөц 

хөрөнгөөр шийдвэрлүүлэх боломжгүй болсон тул БОАЖСайд аймгийн Засаг даргын 

2022онд байгуулсан гэрээнд тусгахаар шийдвэрлүүлэв. 

 

  

/“Тэрбум мод үндэсний хөдөлгөөн Баян-Өлгий аймаг” нээлтийн ажиллагаа/ 



 

 

  

 Уур амьсгалын өөрчлөлтийн нөлөөлөлийг бууруулах, ой мод, усны нөөцийн 

хамгаалах, экологийн тэнцвэрт байдлыг хангах зорилгоор Монгол Улсын 

Ерөнхийлөгчийн ивээл доор зохион байгуулагдсан “Ойн салбарын үндэсний 

чуулганд” Монгол Улсын Ерөнхийлөгч, Ерөнхий сайд, УИХ, Засгийн газрын гишүүд, 

аймаг, нийслэлийн Засаг дарга нар болон ойн салбарын эрдэмтэн судлаачид, орон 

нутгийн БОАЖГазар, ойн ангиудын төлөөлөл зэрэг 800 орчим хүн оролцосноос манай 

аймгаас 12 төлөөлөгч оролцов. “Экологийн тэнцвэрт байдлыг хадгалах,  уур 

амьсгалын өөрчлөлтийн нөлөөллийг бууруулахад бүх нийтийн оролцоог нэмэгдүүлж , 

ойжуулалт, таримал ойн төгөл байгуулж, нэг хүнд ногдох ногоон байгууламжийн 

хэмжээг дэлхийн дунджид хүргэнэ”  гэсэн зорилготой 2022 оноос 2030 он хүртлэх 8 

жилийн хугацаанд хэрэгжих “Ногоон Өлгий” дэд хөтөлбөр хийж аймгийн ИТХ-ын 

ээлжит хуралданаар оруулан батлуулав.  


